
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 3 (6) – 2026  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2026

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V6I3Y2026 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

 

 

 



 

4 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

liability of officials are analyzed from a scientific-theoretical and practical point of view. The significance of the 

EKOLOGIYA SOHASIDAGI JINOYATLARDA MAXSUS SUBYEKT TUSHUNCHASI 
VA MANSABDOR SHAXSLARNING JINOIY JAVOBGARLIGI 

Utemuratova Sapargul Shamshetovna, 
Qoraqalpoq davlat universiteti v.b professori yu.f.d (DSc) 

Annotatsiya. Ushbu maqolada ekologiya sohasidagi jinoyatlarda jinoyatning maxsus subyekti tushunchasi hamda 
mansabdor shaxslarning jinoiy javobgarligi masalalari ilmiy-nazariy va amaliy jihatdan tahlil qilingan. Jinoyat 
huquqida maxsus subyekt institutining ahamiyati, uni toʻgʻri aniqlash jinoyatni kvalifikatsiya qilishda hal qiluvchi 
oʻrin tutishi asoslab berilgan. Oʻzbekiston Respublikasi Jinoyat kodeksining ekologiyaga oid moddalari (193–204-
moddalar) misolida mansabdor shaxslarning jinoiy javobgarligi, ularning xizmat vazifalari, vakolatlari va 
majburiyatlari bilan bogʻliq holda vujudga keladigan jinoiy-huquqiy oqibatlar yoritilgan. 

Kalit soʻzlar: ekologiya sohasidagi jinoyatlar, maxsus subyekt, mansabdor shaxs, jinoiy javobgarlik, ekologik 

xavfsizlik, xizmat vakolatlari, jinoyatni kvalifikatsiya qilish, atrof-muhitni muhofaza qilish. 

DOI: https://doi.org/10.47390/SPR1342V6I3Y2026N32  

Jinoyat huquqida jinoyat subyektining umumiy tushunchasi bilan bir qatorda, 

jinoyatning maxsus subyekti tushunchasi ham mavjud. Maxsus subyekt tushunchasi ayrim 

shaxslarning belgilangan majburiyatlarini bajarishi yoki ularning kasbiy faoliyati bilan bogʻliq 

alohida jinoyat turlari bilan farqlanadi. Boshqacha aytganda, bu tushuncha muayyan kasb 

egalari yoki jamiyatda maxsus vazifalarni bajaruvchi shaxslar tomonidan sodir etilgan 

jinoyatlar uchun javobgarlikni belgilaydigan meʼyorlar va ularning qonuniy asoslari bilan 

bogʻliqdir. Shuning uchun ham qonun chiqaruvchi tomonidan boshqa jinoyatlardan farqli 

oʻlaroq, baʼzi bir jinoyatlar uchun javobgarlikni belgilashda ularning subyekti sifatida jinoyat 

https://doi.org/10.47390/SPR1342V6I3Y2026N32

sodir etishga qodir boʻlgan har qanday shaxsni emas, balki qonunga asosan alohida xususiyat 

yoki belgilarga ega shaxs nazarda tutiladi. 

Har bir muayyan holatda jinoyatning maxsus subyektlarini tasvirlovchi xususiyat va 

belgilarini toʻgʻri aniqlash jinoyat qonuning amalda toʻgʻri qoʻllanishining zaruriy shartida, 

chunki, umuman olganda, bir qator hollarda jinoyat subyektining xususiyatlari, uning alohida 

belgilari jinoyatlarni kvalifikatsiya qilishga hal qiluvchi taʼsir koʻrsatadi. Jinoyatning maxsus 

subyekti qilmishni toʻgʻri kvalifikatsiya qilishda muhim ahamiyat kasb etadi [1; 150-154-b]. 

Oʻzbekiston Respublikasining amaldagi jinoyat qonunida jinoyatning maxsus subyekti 

tushunchasiga umumiy taʼrif berilmagan. Bu borada professor Q.R.Abdurasulova, jinoyatning 

maxsus subyekti tushunchasiga umumiy subyekti belgilari bilan bir qatorda, qoʻshimcha 

belgilarga ham ega boʻlgan shaxs tushuniladi deb berilgan taʼrif nazariy va amaliy jihatdan katta 

ahamiyatga ega [2; 34-b], ekanligini taʼkidlaydi. Bu jinoyatlar muayyan davlat va jamiyat 

sohalarida sodir etiladi, shu bois ularni deyarli har kim ham sodir qilavermaydi.  

Ekologiya sohasidagi jinoyatlarning maxsus subyektlari jumlasiga mansabdor shaxslar 

shuningdek, maʼlum kasb egalari yoki muayyan faoliyat bilan shugʻullanuvchi shaxslar kiradi. 

Mansabdorlik jinoyatlari vujudga kelishida davlat apparatining faoliyat yoʻnalishlari va 

amal qilishi jarayonlarida mansab imkoniyatlaridan gʻaraz maqsadlarda gʻayriqonuniy 

foydalanish holatlari sabab boʻladi [3; 6-b]. 

Mansabdor shaxsni ekologik jinoiy huquqbuzarlik subyekti sifatida tan olish masalasiga 

kelganda mansabdor shaxs tushunchasini aniqlaydigan qoidalarga murojaat qilish lozim. 

Oʻzbekiston Respublikasi JK mansabdor shaxs quyidagicha taʼriflangan: «Doimiy, vaqtincha 

yoki maxsus vakolat boʻyicha tayinlanadigan yoki saylanadigan, hokimiyat vakili vazifalarini 

bajaradigan yoxud davlat organlarida, fuqarolarning oʻzini oʻzi boshqarish organlarida, mulk 

shaklidan qatʼiy nazar, korxonalarda, muassasalarda, tashkilotlarda tashkiliy-boshqaruv, 

maʼmuriy-xoʻjalik vazifalarini amalga oshiradigan va yuridik ahamiyatga ega harakatlarni sodir 

etishga vakolat berilgan shaxs, xuddi shuningdek xalqaro tashkilotda yoxud chet davlatning 

qonun chiqaruvchi, ijro etuvchi, maʼmuriy yoki sud organida mazkur vazifalarni amalga 

oshiruvchi shaxs» [4].  

Shu joyda V.R.Rezyukning, mansabdor shaxslar lavozim va xizmat vakolatlariga, 

maqomiga ega, ammo xizmat vakolatlariga ega boʻlgan va xizmat maqomiga ega boʻlgan barcha 

shaxslar ham mansabdor shaxslar emas [5; 348-355-b], degan fikrini keltirib oʻtish juda oʻrinli.  

Mansabdor shaxslar va xizmat vakolatiga ega boʻlgan mansabdor boʻlmagan shaxslar 

oʻrtasidagi farqni ekologiya sohasidagi jinoyatlarda koʻrish mumkin. 

Ekologiya xavfsizligiga oid normalar va talablarni buzish (JKning 193-m.) va atrof tabiiy 

muhitning ifloslanishi oqibatlarini bartaraf qilish choralarini koʻrmaslik (JKning 195-m.) 

jinoyatlarining subyekti mansabdor shaxs hisoblanadi. Ushbu jinoyatlar subyekti mansabdor 

shaxs tomonidan yuridik harakatlarni sodir etish vakilligi maxsus qaror, reja, nizom va b. 

normativ hujjatlar bilan belgilanib qoʻyilganligidan kelib chiqiladi. Masalan, ekologiya 

xavfsizligiga oid normalar va talablarni buzish (JKning 193-m.) jinoyatini sodir etishning bir 

turi ekologiya xavfsizligi talablariga javob bermaydigan obyektni ishga tushirib foydalanish 

hisoblanadi. 

Sanoat, energetika, transport, kommunal xizmat, agrosanoat, ilm- fan va boshqa 

obyektlarni foydalanishga davlat komissiyasi aʼzolari tomonidan ruxsat etiladi. 

Shuning uchun ham ekologik xavfsizlik talablariga javob bermaydigan obyektni ishga 

tushirganligi ekologiyaga doir qonun hujjatlariga muvofiq, yuridik harakat qilib, obyektni qabul 

qilish toʻgʻrisidagi hujjatni imzolagan davlat komissiyasi aʼzolari javobgarlikka tortilishi kerak. 

Agar davlat komissiyasi aʼzolari chang, gaz tozalovchi uskunalari oʻrnatilmagan (toʻla 

oʻrnatilmagan) obyektning ishga tushirilishiga ruxsat bermagan boʻlsa, lekin, obyekt ishga 

tushsa, javobgarlikka obyektning ishga tushirilishiga ruxsat bergan shaxs tortiladi. 

Atrof-muhitning ifloslanganligi toʻgʻrisidagi maʼlumotlarni qasddan yashirish yoki buzib 

koʻrsatish (JKning 194-m.) jinoyatining subyekti maxsus vakolatga ega maxsus subyekt ekanligi 

belgilangan. Ushbu jinoyat boʻyicha maxsus vakolatga ega mansabdor shaxslar Oʻzbekiston 

Respublikasi Vazirlar Mahkamasining 2019-yil 5-sentyabrdagi «Oʻzbekiston Respublikasida 

atrof tabiiy muhitning davlat monitoringi toʻgʻrisida»gi nizomini tasdiqlash haqidagi 737-sonli 

qaroriga muvofiq aniqlanadi. 

JK ning 195-moddasi boʻyicha javobgarlikka oʻz xizmat vazifalaridan kelib chiqib, atrof-

muhitning ifloslanishi oqibatlarini bartaraf qilish choralarini koʻrmagan mansabdor shaxs 

tortiladi. 

Mansabdor shaxs atrof-muhitni muhofaza qilish sohasidagi jinoyatlarni sodir etishda 

bevosita ushbu jinoyatning bajaruvchisi boʻlishi yoki bajarilishi atrof-muhitning ifloslanishini 

keltirib chiqaradigan buyruq berishi yoxud ekologik qonun hujjatlarini buzuvchilar bilan jinoiy 

til biriktirishi mumkin. 

Birinchi holatda korxona, muassasaning mansabdor shaxsi oʻzining lavozimiga taalluqli 

boʻlmagan, ekologiya sohasidagi xohlagan jinoyatni sodir etishi mumkin. Masalan, oʻsimlik va 

hayvonot dunyosidan foydalanish qoidalarini buzish jinoyati (JK 202-m.). Bunda shaxs JKning 

202-moddasi boʻyicha shaxs sifatida jinoiy javobgarlikka tortiladi, chunki shaxsning ushbu 

jinoyatni sodir etishi uning lavozimiga bogʻliq emas. 

Keyingi ikki holat avvalgisiga nisbatan bevosita shaxsning lavozimiga bogʻliq holda sodir 

etilishi mumkin. Masalan, tozalagich uskunalarni oʻchirib qoʻyishga, oqava suvlarni 

zararsizlantirmasdan [6; 348-355-b] suvga oqizishga, yoki tabiatni muhofaza qilish organining 

mansabdor shaxsi boshqa shaxslar bilan til biriktirib jinoyat sodir etsa va h. Bunday holatda 

shaxs ekologiyaga doir hujjatlarni buzgani uchun mansabdor shaxs sifatida javobgarlikka 

tortiladi. 

Demak, ekologiya sohasidagi jinoyatlarda maxsus subyektni aniqlash ularning 

vazifalarni bajarishi maxsus qaror, reja, nizom va boshqa normativ hujjatlar bilan belgilanib 

qoʻyilganligidan kelib chiqiladi. Lekin ekologiya sohasidagi jinoyatlarning subyektlari faqat 

muayyan lavozimlarni egallagan va ularga muvofiq ekologik xavfsizlik normalari bilan 

talablariga rioya qilish boʻyicha oʻziga xos vazifalarni bajaradigan shaxslar boʻlishi mumkin. 

Ekologiya sohasidagi jinoyatlarning maxsus subyektlari doirasi ancha keng. 

Adabiyotlarda koʻrsatilganidek, ekologik jinoiy huquqbuzarliklarning bir qator tarkiblarini 

tavsiflashda, bu normalarning dispozitsiyalarida qayd etilmagan boʻlsa-da, maxsus subyektning 

belgilarini aniqlashtirish nazarda tutiladi. Jumladan, normalarni mantiqiy talqin qilish usuli 

bilan jinoiy huquqbuzarlikning maxsus subyekti belgilarining mavjudligi quyidagi moddalarda 

asoslab beriladi: 197-modda (Er, yer osti boyliklaridan foydalanish shartlarini yoki ularni 

muhofaza qilish talablarini buzish), 199-modda (Oʻsimliklar kasalliklari yoki zararkunandalari 

bilan kurash talablarini buzish), 200-modda (Veterinariya, veterinariya-sanitariya qoidalari va 

normalarini buzish), 201-modda (Zararli kimyoviy moddalar bilan muomalada boʻlish 

qoidalarini buzish). 

Maxsus subyekt JKning 197-moddasida yer, yer osti boyliklaridan foydalanishda 

texnologik va ekologik xavfsizlik talablariga yoki mazkur tabiiy resurslarni muhofaza qilish 

boʻyicha qoida va normalarga rioya etish majburiyati zimmasiga yuklatilgan shaxs boʻlishi 

mumkin, JKning 199-moddasida jinoyat subyekti mansabdor shaxs yoki oʻsimliklar kasalliklari 

yoki zararkunandalari bilan kurash talablari qoidalarga amal qilishga majbur boʻlgan shaxslar 

– aksariyat hollarda agronomlar, brigadirlar va shu kabi mutaxassislar boʻlishi mumkin. JKning 

200-moddasida hayvonlarning egalari, karantin qoidalarini yoki Oʻzbekiston chegarasi orqali 

hayvonlarni tashish tartibini buzayotgan transport vositalari haydovchilari, chorvachilik 

fermalari, parrandachilik fabrikalari, goʻsht kombinatlari va boshqa korxonalarning, 

veterinariya nazorati organlarining xodimlari va mansabdor shaxslari jinoyatning subyekti 

boʻlishi mumkin. Mansabdor shaxslar ham – chorvachilik va parrandachilik xoʻjaliklari, 

veterinariya-sanitariya nazorati xodimlari, shuningdek, alohida fuqarolar ham (chorva ham 

parranda egalari, karantin cheklovlari oʻrnatilgan hududdagi taqiqlarni buzib oʻtuvchi 

transport vositalari haydovchilari va boshqalar) veterinariya yoki zootexnika qoidalarini 

buzish subyekti boʻlishi mumkin. JKning 201-moddasida jinoyatida subyekt oʻz kasb faoliyati 

tufayli koʻrsatilgan talablarga rioya qilishga majbur boʻlgan yoxud kimyoviy moddalardan 

foydalanadigan va shu sababli koʻrsatilgan mazkur qoidalarga amal qilishga masʼul hisoblangan 

shaxs ham boʻlishi mumkin: korxona, laboratoriya, mehnatni muhofaza qilish va texnika 

xavfsizligi boʻyicha rahbarlari va xodimlari boʻlishi mumkin. 

Demak, JKning 197, 199 – 201-moddalarida koʻrsatilgan jinoyat har qanday 16 yoshga 

toʻlgan shaxs tomonidan shuningdek, maxsus subyekt tomonidan ham sodir etilish mumkin. 

Agar, jinoyatni mansabdor shaxs hokimiyat yoki mansab vakolatni suiisteʼmol qilish yoki 

mansabiga sovuqqonlik bilan qaragan holda sodir qilsa mansabdorlik jinoyatlari uchun ham 

javobgarlikni keltirib chiqaradi. (JKning 205-modda yoki 207-moddasi). Ushbu masala boʻyicha 

Oʻzbekiston Respublikasi Oliy sudi Plenumining 1996-yil 20-dekabrdagi 36-sonli qarorida 

sudlarga quyidagicha koʻrsatma beradi, ekologiya nazorati sohasida ishlayotgan mansabdor 

shaxslarning tabiatni muhofaza qilish toʻgʻrisidagi qonunlarni buzuvchilar bilan jinoiy til 

biriktirganlik hollari aniqlanganda, bunday mansabdor shaxslar tabiiy atrof-muhitni muhofaza 

qilish toʻgʻrisidagi qonunlarni buzganligi va tegishli mansabdorlik jinoyati uchun javobgarlikka 

tortilmogʻi lozim [7]. 

Xulosa qilib aytganda, ekologiya sohasidagi jinoyatlarda maxsus subyekt instituti 

jinoyatlarni toʻgʻri kvalifikatsiya qilish va jinoiy javobgarlikni adolatli belgilashda muhim 

ahamiyat kasb etadi. Bunday jinoyatlar koʻp hollarda mansabdor shaxslar yoki muayyan kasbiy 

majburiyatlarga ega boʻlgan shaxslar tomonidan sodir etiladi va ularning javobgarligi xizmat 

vazifalari bilan bevosita bogʻliq boʻladi. 

Mansabdor shaxslar tomonidan ekologik jinoyatlarni sodir etish, asosan, iqtisodiy 

manfaatlarni ustun qoʻyish, foyda olishga intilish bilan izohlanadi. Bu esa ekologik xavfsizlik 

talablariga rioya etilmasligiga hamda atrof-muhitga jiddiy zarar yetkazilishiga olib keladi. Shu 

bois ekologik jinoyatlarda maxsus subyekt belgilarini aniq belgilash, ularning vakolatlari va 

majburiyatlarini qatʼiy nazorat qilish hamda huquqiy javobgarlikni kuchaytirish atrof-muhitni 

muhofaza qilishning muhim shartlaridan biri hisoblanadi. 

